
123 hitz

Bizitzaz beste

Misterioa dagoen tokian ulermenaren ahalegina dago. Bizitza misterio bat da. Heriotza, ez. Heriotza ulermenaren akabera da, zentzuaren anulatze itzul ezina. Inoren heriotzak -areago estimatzen zenuen batenak- anulatu egiten ditu ulermenaren mugak. Ezari emana da denok bizi behar dugun esperientzia azken hori, ezerezarekin berdintzen gaitu.

Bizitzak heriotzara garamatza. Urtez urte, pausoz pauso, kolpez kolpe. Hala ere, eta kolpeak asko eta krudelak izan arren, indarrak biltzen ditugu heriotza ahalik gehien atzeratze aldera. Gizaki izate hutsagatik, gizakiok bizitzaren bide aldapatsua daukagu aurrean. Haren ondoan bada, ordea, trenbide paralelo bat, bidaia laburtu eta bizitzaz beste egiten duena.

Bizitza misterio hutsa bada, are misteriotsuagoa bizitzaren laburtze hautamenezkoa, akaberaren eta askatasunaren arteko korapilo gordina.

Bizitzaren misterioak gordeko du Joxan -eta ez Herioren ezak- gure oroimenean. 

